Na osnovu člana 11 b) i n), odjeljka A poglavlja V Ustava Unsko-sanskog kantona – prečišćen tekst („Službeni glasnik Unsko-sanskog kantona“ broj: 1/04,11/04), a u vezi sa članom 63. Zakona o plaćama i naknadama u organima vlasti Federacije Bosne i Hercegovine („Službene novine Federacije Bosne i Hercegovine“ broj:45/10, 111/12, 20/2017 i 22/2019) i članom 48. Zakona o državnoj službi u  Unsko-sanskom kantonu („Službeni glasnik Unsko-sanskog kantona“ broj: 14/17, 16/17, 15/20), Skupština Unsko-sanskog kantona, na ______sjednici održanoj dana __________2025.godine, donosi:
Z  A  K  O  N
O IZMJENAMA  I DOPUNI  ZAKONA
[bookmark: _VPID_6]O PLAĆAMA I NAKNADAMA U ORGANIMA VLASTI
UNSKO-SANSKOG KANTONA

Član 1.
U Zakonu o plaćama i naknadama u organima vlasti Unsko-sanskog kantona („Službeni glasnik Unsko-sanskog kantona“, broj: 11/15 i 24/18,14/24), u članu 23. stav (1), tačka „c)“ se briše.

U  članu 23. dodaje se novi stav (2) i glasi:“
(2) Dodatak na plaću za ostale poslove, koji se vrše pod posebnim uvjetima za državne službenike i namještenike koji rade na tim poslovima rada  u visini do 20%, utvrđuje Vlada Kantona, odnosno nadležna komisija Skupštine Kantona, svojom odlukom. 

Dosadašnji stavovi (2) i (3) postaju stavovi (3) i (4).	

Član 2.
U članu 25. stav (1) riječi:“ ,osim ako se ovaj rad prema posebnim propisima  ne smatra radom pod posebnim uslovima za koji se ostvaruje dodatak na plaću u smislu člana 23. (1) ovog zakona“  se brišu.

Član 3.
Član 37. mijenja se i glasi:

Članu 37.

(Naknade za rad komisija i druge naknade)
„(1) Vlada Kantona  svojim aktom utvrđuje način obrazovanja i visinu naknade za rad stručnih komisija koje imenuje Vlada Unsko-sanskog kantona, odnosno rukovodilac  kantonalnih  organa  državne službe i ovlaštenih organa budžetskih korisnika.
(2) Rukovodilac organa može za izuzetne rezultate u radu nagraditi državnog službenika odnosno namještenika do 20% od osnovne plaće, najviše  dva puta godišnje.
 (3) Državni službenik, odnosno namještenik, koji po nalogu rukovodioca,  u izuzetnim ili hitnim slučajevima, obavlja poslove odsutnog državnog službenika,odnosno namještenika, u skladu sa Zakonom o državnoj službi u Unsko-sanskom kantonu („Službeni glasnik Unsko-sanskog kantona“ broj: 4/17,16/17,15/20), ima pravo na naknadu u visini do 20 % od osnovne plaće radnog mjesta čije poslove privremeno obavlja.

(4) Obavljanje poslova odsutnog državnog službenika, odnosno namještenika, konkretnog radnog mjesta u tokine ne može trajati duže od tri mjeseca.

(5) Naknada za obavljanje poslova odsutnog državnog službenika, odnosno namještenika, obračunava se i isplaćuje samo za radne dane vršenja poslova.

(6) Odsustvom u smislu stava (3) ovog člana smatraju se sva odsustva sa posla izuzev odsustva zbog korištenja godišnjeg odmora i službenih putovanja.

(7) Državnom službeniku kojeg rukovodilac organa uprave/direktor upravne organizacije ovlasti da umjesto njega u vrijeme njegove odsutnosti, koja traje u kontinutetu najmanje pet radnih dana, donosi pojedinačne akte za određena pitanja iz nadleženosti organa, pripada pravo na naknadu za taj rad u visini do 20% plaće rukovodioca/direktora, a obračun će se vršiti za radne dane vršenja ovlaštenja. 

(8) Državnom službeniku, kojeg nadležni organ ovlasti  da obavlja poslove rukovodioca / direktora, sekretara sa posebnim zadatkom, u vrijeme odsutnosti, pripada pravo na plaću tog radnog mjesta.“

Član 4.
Ovaj Zakon stupa na snagu osmog dana od dana objave u „Službenom glasniku Unsko-sanskog kantona.“







Broj:_____________                                        	          Predsjedavajući Skupštine
						                       Unsko-sanskog kantona
Bihać,							              ___________________

